
En relacion coa pregunta con resposta escrita nGm.: 48398, formulada polo
Grupo Parlamentario do Bloque Nacionalista Galego, a iniciativa de don Bieito
Lobeira Dominguez, sobre “as medidas que se van adoptar na defensa da
lingua galega no Bierzo”, (publicada no BOPG num.: 330, do 8 de outubro do
2010 ), tefio a honra de enviarlle, para asi dar cumprimento ao previsto no artigo
157 do Regulamento do Parlamento de Galicia, a contestacién formulada pola
Conselleria de Educacion e Ordenacién Universitaria, que ten o seguinte

contido:

"Na Comunidade Auténoma de Castela-Ledn, o galego falase, na parte occidental
das provincias de Ledn e Zamora, nun total de 24 concellos pertencentes as
comarcas do Bierzo e Sanabria. Tanto O Bierzo como Sanabria estiveron histérica
e culturalmente vinculadas con Galicia e por iso é polo que actualmente persiste

unha adscricién lingtistica co galego.

Ainda que non existen estudos demograficos ou sociolinglisticos que acheguen
datos fidedignos sobre o nimero exacto de falantes de galego no Bierzo e en
Sanabria, estimase que son preto de 31.200 os galego falantes nestas zonas. No
que se refire ao perfil dos falantes, o grupo mais numeroso de falantes de galego
atopase nas franxas de maior idade, especialmente na que se conforma con
persoas de mais de 60 anos, para as que o galego é maioritariamente a sUa

lingua inicial.

O Estatuto de Autonomia de Castela e Leén (Lei Orgédnica 4/1983, reformada por
Lei orgénica 14/2007) establece no seu artigo 5.3 que ‘gozara de respecto e

proteccion a lingua galega nos lugares en que habitualmente se utilice’.

Como consecuencia da firma o 30 de agosto de 2006, en Ponferrada, do novo
Protocolo Xeral de Colaboracion entre a Xunta de Galicia e a Comunidade de
Castela e Ledn para a promocion da Lingua Galega nos territorios limitrofes das
Comunidades Auténomas (O Bierzo e Sanabria) e para garantir a calidade do
ensino, a Conselleria de Educacion regulou a imparticiéon do Programa para a
Promocion da Lingua Galega, mediante a Instrucién de 26 de setembro de 2006
da Direccion Xeral de Planificacion e Ordenacién Educativa, pola que se
determina a Promocion da Lingua Galega, en centros de ensino non universitario,
a partir do curso 2006-2007.

A Xunta de Galicia entende que as lifias de actuacién deben implementarse de
acordo coa administracion autonémica competente, que é a comunidade

auténoma de Castela-Ledn.

Un dos obxectivos centrais pasa por asegurar o mantemento e ampliacién do
programa educativo que permite estudar galego aos escolares de educacién
primaria e secundaria, asi como do ensino de galego na escola oficial de idiomas
de Ponferrada, coa finalidade de poder chegar a mais centros educativos e a

mais alumnos e alumnas.

Tamén se seguirdn apoiando iniciativas de entidades sociais e asociaciéns que
teflan por obxectivo difundir a lingua galega entre a poboacién, con especial

atencion as actividades dirixidas aos mais novos e novas.”

O que lle remito para o seu cofiecemento e insercion no Boletin Oficial do
Parlamento de Galicia, de acordo co previsto no artigo 65 e concordantes do

Regulamento vixente.

Santiago de Compostela, 2 de decembro de 2010

O director xeral de Relacions Institucionais e Parlamentarias

Excma. Sra. Presidenta do Parlamento de Galicia



